
Stjórnarfundur 13. febrúar 2007,  kl 11.00

Haldinn í fundarsal Þróunarseturs Vestfjarða, Ísafirði.  Mætt voru Anna Guðrún Edvardsdóttir og Ingi Þór Ágústsson.  Forföll boðuðu Jón Hákon Ágústsson og Guðni Geir Jóhannesson, í þeirra stað sátu fundinn Eyrún Ingibjörg Sigþórsdóttir og Svanlaug Guðnadóttir.   Valdemar Guðmundsson boðaði forföll á fundardegi og ekki gafst tími til að boða varamann í hans stað.  Auk þeirra sátu fundinn Aðalsteinn Óskarsson, framkvæmdastjóri og Albertína Friðbjörg Elíasdóttir, verkefnastjóra hjá Atvinnuþróunarfélagi Vestfjarða

Dagskrá;
1.
Fundargerð stjórnarfundar 6. febrúar 2007.

2.
Starfshópar Fjórðungssambandsins. 

1. Menningarráð Vestfjarða.  

a. Kynntar fundargerðir menningarráðs nr 1,2,3 og 4 er varða undirbúning að gerð Menningarsamnings Vestfjarða og samstarfssamning sveitarfélaga á Vestfjörðum um menningarmál.  

b. Kynnt drög að samstarfssamning sveitarfélaga á Vestfjörðum um menningarmál. 
3.
Fjölmenningarsetur og Háskólasetur Vestfjarða.  
Ráðstefna um innflytjendur í dreifbýli 26-28. mars 2007.  
4.
Önnur mál.

Formaður setti fundinn og gengið til dagskrár

1. Fundargerð fundar frá 6. febrúar 2007, samþykkt.
2. Starfshópar Fjórðungssambandsins.

a. Menningarráð Vestfjarða.   Mætt til fundar Albertína F Elíasdóttir.
i. Lagðar fram fundargerðir Menningarráðs Vestfjarða nr 1, 2, 3 og 4.  
ii. Kynnt drög að samstarfssamningi sveitarfélaga á Vestfjörðum um menningarmál.   
Spurst fyrir um fjárframlög sveitarfélaga að væntanlegum menningarsamningum.   Framkvæmdastjóra falið að senda fundargerðir og drög að samstarfssamningi sveitarfélaga á Vestfjörðum til umsagnar sveitarfélaganna.

iii.  Albertína kynnti í samráði við Inga Þór Ágústsson, sem situr í stjórn Menningarráðs, að nú lægju fyrir Menningarráði drög að stefnumótun í menningarmálum sveitarfélaga.  Óskaði Albertína eftir að fá að dreifa þessari stefnumótun til stjórnarmanna á fundinum, með fyrirvara um að Menningarráð hefur ekki afgreitt þessi drög.  Samþykkt að taka við fyrirliggjandi drögum og að fela síðan framkvæmdastjóra að senda þau út til sveitarfélaganna þegar málið er afgreitt að hálfu Menningarráðs.   

3. Fjölmenningarsetur og Háskólasetur Vestfjarða.

Ráðstefna um innflytjendur í dreifbýli 26. – 28. mars 2007, sem haldin verður á Ísafirði.   Mætt til fundar Elsa Arnardóttir, forstöðumaður Fjölmenningarseturs til að kynna verkefnið.  Annarsvegar um stuðning við verkefnið 700 þkr, en heildarkostnaður er 3.200 þkr og hinsvegar um skipulagningu íbúaþings 200 þkr, en heildarkostnaður er metin 1.200 þkr.   Samþykkt að veita styrk að fjárhæð allt umbeðnum fjárhæðum með skilyrði um að ekki verði sótt um framlög til sveitarfélaganna til sömu verkefna.

4.
Önnur mál.

a.
Formaður kynnti fund í húsnæði Vegagerðarinnar á Ísafirði, sem hann sat ásamt framkvæmdastjóra FV ásamt fulltrúum sveitarfélaga.  Á fundinum kynnti samgönguráðherra tillögu til þingsályktunar um fjögurra ára samgönguáætlun fyrir árin 2007-2010 og tillögu til þingsályktunar um samgönguáætlun fyrir árin 2007-2018.

Eftirfarandi ályktun var samþykkt samhljóða.

Lagðar hafa verið fram á Alþingi tillögur um samgönguáætlun.  Annarsvegar tillögu til þingsályktunar um fjögurra ára samgönguáætlun fyrir árin 2007-2010 og hinsvegar tillögu til þingsályktunar um samgönguáætlun fyrir árin 2007-2018.  

Stjórn Fjórðungssambands Vestfirðinga, fagnar þeim áherslum sem nú eru settar fram í tillögum að samgönguáætlun, varðandi vegagerð, flugvelli og hafnir.  Tillögurnar  falla í helstu atriðum að stefnu sveitarfélaga á Vestfjörðum eins og þær eru settar fram, í stefnumótun sveitarfélaga í samgöngumálum á Vestfjörðum frá árinu 1997 og endurskoðun hennar frá árinu 2004.  Stjórn Fjórðungssambands Vestfirðinga leggur áherslu á, að Alþingi samþykki fjárveitingar sem tryggi framgang þessara samgönguverkefna og í þeirra tímaröð sem þau eru sett fram í samgönguáætlun.  Með þeim hætti er einnig unnið samkvæmt áætlunum stjórnvalda svo sem Byggðaáætlun 2006-2009 og í Vaxtarsamningi Vestfjarða frá árinu 2005.  Einnig ber að skoða þetta verkefni sem hluta af aðgerðum til að efla hagvöxt innan Vestfjarða, í ljósi neikvæðrar hagvaxtarþróunar síðustu ár.

Stjórn Fjórðungssambands Vestfirðinga lýsir að lokum ánægju sinni með að samgönguráðherra hafi komið á vettvang á Ísafirði, til að hefja kynningu á samgönguáætlun.

Fleira ekki gert og fundi slitið kl 12.15.
Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   Netfang fsv@snerpa.is.  Heimasíða www.fjordungssamband.is

